
Cynnwys

Diben
Monitro newid arfordirol er mwyn llywio penderfyniadau 
rheoli risg cynaliadwy.

Gweledigaeth
Y weledigaeth ar gyfer 2026 yw bod yn esiampl dda o 
ganolfan fonitro sy'n cynnig llwyfan hygyrch o ddata proses 
arfordirol dealladwy.

Cenhadaeth
Cyflwyno rhaglen ddynamig, optimeiddio mynediad at ddata 
proses arfordirol ac ymgysylltu â rhanddeiliaid.

Gwerthoedd
Mae ein gwerthoedd, sydd wedi’u datblygu gan ein tîm, 
wrth wraidd ein holl benderfyniadau. Yn

 A
llw

ed
do

l i
 N

i



Wales Coastal Monitoring Centre | Annual Report 2022/23

Mae 2022-23 wedi bod yn flwyddyn lwyddiannus arall ar gyfer 
Canolfan Monitro Arfordirol Cymru. Diolch i arian a chymorth 
parhaus Llywodraeth Cymru, mae ein dyraniad grant wedi cynyddu 
yn unol â’n hachos busnes. Mae hyn yn ein galluogi i gyflawni bron 
i 50% yn fwy o arolygon, yn ogystal â recriwtio Ben Ranson, ein hail 
Wyddonydd Proses Arfordirol.

Roedd yn heriol rheoli’r cynnydd 
hwn mewn arolygon, gyda dim ond 
3 gweithiwr llawn amser yn profi ein 
prosesau a’n capasiti i ymdopi â’r 
ymchwydd hwn o ddata. Unwaith eto, 
mae ein tîm, gyda chymorth cynghorau 
Conwy a Gwynedd, wedi profi eu bod 
yn hynod ddyfeisgar wrth arwain at 
gyflwyno ein rhaglen ledled Cymru yn 
brydlon ac o fewn y gyllideb.

Mae’r Ganolfan wedi dod yn chwaraewr 
allweddol wrth gefnogi’r gwaith o 
gyflwyno Strategaeth Genedlaethol 
Llywodraeth Cymru ar gyfer Rheoli Risg 
Llifogydd ac Erydu Arfordirol. Yn ogystal 
â chyflwyno Mesur 2 y Strategaeth, mae 
ein gweithgareddau hefyd yn cefnogi 
Amcan A yn uniongyrchol - gwella ein 
dealltwriaeth a chyfathrebu risg, a C - 
blaenoriaethu buddsoddiad yn y lleoedd 
mwyaf bregus.

Yn ogystal â hynny, mae ein rhaglen 
o arolygon wedi arwain at lai o 
weithredoedd ar draws holl Gynlluniau 
Gweithredu Cynlluniau Rheoli Traethlin.

Roeddem hefyd yn llwyddiannus 
wrth sicrhau cyllid ychwanegol 
gan Gyngor Sir Caerfyrddin i 
gyflwyno arolygon ychwanegol 
ar eu harfordir a fydd yn 
helpu i lywio penderfyniadau 
rheoli yn y dyfodol, yn unol 
â pholisïau'r cynllun rheoli 
traethlin leol. Cyfrannodd 
Grwpiau Arfordirol at 
gostau'r lleoliad gwaith MSc 
ar gyfer y Prosiect KESS2 
hefyd, a chawsom gyllid 
ychwanegol gan yr adran 
Gwaith a Phensiynau ar gyfer 
ein lleoliadau Kickstart. 

Mae ein Rhaglen Israddedig yn parhau 
i ddenu'r genhedlaeth nesaf o dalent 
sydd â diddordeb yn yr arfordir. Hyd 
heddiw, rydym wedi cael 10 lleoliad, 
ac rydym yn falch o ddweud bod 
4 unigolyn graddedig wedi sicrhau 
cyflogaeth lawn amser ers hynny yn 
y maes rheoli risg llifogydd ac erydu 
arfordirol.

Mae ein Panel Consortiwm a Chynghori 
yn parhau’n allweddol wrth lywio, 
cynghori a chefnogi Canolfan Monitro 
Arfordirol Cymru, yn ein gwthio i 
sicrhau ein bod yn parhau i arddangos 
gwerth am arian a manteisio i’r eithaf 
ar gyfleoedd a rhannu gwybodaeth 
arbenigol. 

210 o Unedau Arolwg - 16 uned yn ychwanegol 
wedi’u monitro yn 2022/23

Cyfanswm yr arfordir a arolygwyd 370 km - 51.69 km yn 
ychwanegol 2022/23

Cynlluniau sy’n elwa o’n data: 8 cynllun Rhaglen Rheoli 
Risg Arfordirol gyda gwerth cyffredinol o £8,522M yn 
elwa o’n data

Cyfanswm y proffiliau i’w harolygu 2430 - 469 proffil yn 
ychwanegol 2022-23

2022
YN FANYLACH
Arolygon Sylfaenol

Mae arolygon sylfaenol yn cynnwys mesur pwyntiau uchder penodol ar hyd y traeth 
cyfan o leiaf bob 5m. Gellir defnyddio data pwyntiau uchder penodol i greu modelau 
uchelfannau digidol o’r traeth, y gellir eu defnyddio wedyn i ddangos sut mae siâp y 
traeth yn newid dros amser. 

Gyda’r hwb hwn yn ein cyllid, rydym wedi dewis cynyddu’r arolygon sylfaenol  
blynyddol gan eu bod yn cynnig y data mwyaf cynhwysfawr wedi’i gipio a’i gyfuno 
gydag arolwg proffil ddwywaith y flwyddyn, bob 50m, yn cynnig argraff gadarn o 
ddynameg gwaddodion.

Rydym wedi cynyddu amlder sylfaenol yn y lleoliad risg uchaf, gan arwain at greu’r 
Categori ‘0’ newydd. Mae’r bwrdd isod yn pwysleisio’r newid yn ein rhaglen gylchol. 
Mae cynlluniau mwyaf nodedig Canolfan Monitro Arfordirol Cymru sy’n defnyddio’r 
data wedi’u lleoli yng ngogledd Cymru lle mae 9979 eiddo ar fin elwa yn Llandudno, 
Bae Cinmel, Prestatyn a’r Rhyl.

2021-22 2022-23

Proffiliau Sylfaenol Proffiliau Sylfaenol

Cat 0 dwywaith y 
flwyddyn unwaith y flwyddyn

Cat 1 dwywaith y 
flwyddyn bob tair blynedd dwywaith y 

flwyddyn bob tair blynedd

Cat 2 dwywaith y 
flwyddyn bob pum mlynedd dwywaith y 

flwyddyn bob pum mlynedd

Cat 3 dim Proffiliau bob deng mlynedd dwywaith y 
flwyddyn bob pum mlynedd

Arloesedd
Prosiect Robotig Diweddaraf
Gall un storm gael effeithiau dinistriol ar ein harfordir o ran erydiad. Mae ein 
rhaglen fonitro yn ymweld â’r lleoliadau risg uchaf hyd at ddwywaith y flwyddyn - 
gall cryn dipyn o bethau ddigwydd rhwng yr ymweliadau hyn! Beth pe allai dyfais 
awtonomaidd yn fyw ar draeth a nodi mesuriadau rhwng ein hymweliadau? Beth pe 
allai’r ddyfais roi gwybod i ni am ddigwyddiadau erydu sylweddol?

Dyma oedd yr her a osodwyd i dîm roboteg Aberystwyth, wedi’u hariannu gan Kess2, 
eu nod yw datblygu dyfais cost isel i fesur lefelau traeth mewn lleoliadau risg uchel ac 
anfon rhybuddion pan fo angen. 

Mae’r tîm wedi bod yn datblygu camera clyfar cost isel sy’n hawdd ei gynnal, 
sy’n defnyddio gweledigaeth cyfrifiadur i ddadansoddi lefelau traeth o flaen 
amddiffynfeydd arfordirol. Gan ddefnyddio cyfathrebiadau LORAN, mae’r ddyfais yn 
ceisio nodi lefelau dyddiol a’u hadrodd mewn amser real i reolwyr risg lleol.

UAV LiDAR
Maen ein contractwyr wedi bod yn cynnal arolygon traeth ar gyfer Canolfan Monitro 
Arfordirol Cymru ers 2019, ac ar ôl sawl cyfarfod cychwynnol gyda'r tîm, maent wedi 
parhau i ddatblygu methodolegau a gwelliannau i addasu i’r technolegau newidiol 
sydd ar gael o fewn y byd geomateg er mwyn helpu i gefnogi ein rhaglen. Ar ôl 
hedfan y drôn cyntaf yn fasnachol ar fframwaith monitro arfordirol Lloegr, roedd ein 
contractwyr hefyd yn un o’r cwmnïau cyntaf i fanteisio ar dechnoleg LiDAR drôn i 
gynnig cywirdeb manwl i ni o ran monitro arfordirol i ni. 

Dywedodd Andreas Garbe: “Mae’r byd yn newid yn gyflym o ran technoleg a’i 
gwelliannau, ac nid yw arolygu a monitro arfordirol yn eithriad i hyn. Mae bod ar 
flaen datblygiadau newydd yn y maes technoleg yn ein rhoi ni ar y droed flaen, ond 
mae hefyd yn cynnwys llawer o waith arbrofi, ymchwil a datblygu a phrofi cysyniadau 
newydd. Gyda Canolfan Monitro Arfordirol Cymru, rydym yn ffodus bod gennym 
gleientiaid yng Nghymru o’r un anian, sy’n ein galluogi i arddangos buddion y 
datblygiadau technolegol hyn.” 

Er bod dulliau hanesyddol o fonitro arfordirol wedi datblygu i ddulliau newydd sy’n 
defnyddio datrysiadau Systemau Llywio â Lloeren Byd-eang (GNSS), mae hyn yn 
golygu bod angen inni fod â’n traed ar y ddaear o hyd, ac nad yw ardaloedd mawr 
rhwng y llinellau proffil wedi'u cynrychioli o fewn y set data. Dros y blynyddoedd, 
rydym wedi gweithio i nodi dull traeth cyfan, ond roedd hyn yn parhau i fod yn 
anodd ac yn llafurus iawn gyda chostau yn cyfyngu ar amlder yr arolygon hyn i bob 
ychydig flynyddoedd yn unig (5 mlynedd fel arfer). 

Mae defnyddio LiDAR drôn yn helpu i gynyddu'r ardal y gellir ei chynnwys, yn 
gwneud y gwaith arolygu ar lawr gwlad yn haws, ac, yn bwysig, yn llai peryglus, ac 
mae’n cyflymu’r amser a dreulir yn prosesu data. Fodd bynnag, mae rhai anfanteision 
yn perthyn i’r dull hwn. Mae cyflymder gwynt uchel yn drysu hediadau drôn, bydd 

glaw ar lanw isel yn atal hediadau gan fod y diferion yn ymddangos yn y 
data LiDAR a dim ond ar adegau penodol y gellir hedfan mewn 

rhai ardaloedd gwarchodedig. 

Mae set ddata â phwyntiau wedi'u mesur bob 5 i 10cm, 
gwahanol gyflawniadau allbwn a sylw ffotograffiaeth 

llawn gyda GSD o dan 2cm, ymhell o'r ardaloedd 
tir sydd fel arfer yn hygyrch, gan gynnwys eiddo 

preifat, yn gwneud LiDAR drôn yn offeryn 
pwerus iawn wrth fonitro arfordirol. Mae 
hyn hefyd yn galluogi newid yn y gwaith 
o ddadansoddi'r setiau data o ardaloedd 
gwaddodion symudol (blaendraeth) i ddull 
mwy cyfannol sy'n cwmpasu clogwyni, 
amddiffynfeydd môr a thu hwnt i ardaloedd 
traeth wrth ryngweithio a phan fo bygythiad 
o'r arfordir. Po gyflyma y mae technoleg yn 
cipio newidiadau yn yr arfordir, y cyflyma 
rydym yn dysgu i addasu ein dealltwriaeth 
fonitro er mwyn cyflawni canlyniadau 

dadansoddi manylach a chynhwysfawr.

Casglu gwybodaeth ym Mae Colwyn

“Rydym bellach yn gofyn i ddinasyddion-wyddonwyr gamu i'r adwy a’n cynorthwyo 
ni i fynd i’r afael ag erydu arfordirol gydag ychydig o help gan eu ffonau clyfar!”

Mae hyn oll yn rhan o ‘CoastSnap’, menter wyddonol i ddinasyddion byd-eang, 
wedi'i datblygu gan Brifysgol De Cymru Newydd. Mae CoastSnap yn dibynnu ar y 
cyhoedd i gymryd lluniau ailadroddus yn yr un lleoliad er mwyn olrhain sut mae’r 
arfordir yn newid dros amser oherwydd prosesau fel stormydd, lefelau môr cynyddol, 
gweithgareddau dynol, a ffactorau eraill. 

Rydym wedi gosod dalwyr ffonau mewn lleoliadau ar draws 14 safle yng Nghymru. 
Wrth weithio ar y cyd â Llwybr Arfordir Cymru (https://www.walescoastpath.gov.
uk/?lang=en). Mae’n ychwanegiad gwych i’n harfordir a Llwybr yr Arfordir, yn cynnig 
gweithgareddau ychwanegol a ffordd o ddysgu am brosesau arfordirol.

Rydym yn annog y cyhoedd i gymryd rhan yn y rhaglen drwy gadw llygad allan am 
ein harwyddion a’n dalwyr ffonau, tynnu lluniau gyda’u ffonau clyfar a’u hanfon nhw 
atom ni drwy ein cod QR. 

Mae pob lleoliad wedi cael eu harolygu gan ein tîm ar draws y traeth, yn ein galluogi 
i geo-gyfeirio eich delweddau a nodi lefelau gwaddodion. Dros amser, bydd y 
delweddau’n rhoi gwybod i ni am newidiadau yn y gwaddodion lleol a photensial i’n 
rhybuddio am erydu arfordirol. Ewch i nôl eich ffôn ac ewch i’r traeth, a oes angen 
esgus arnoch chi go iawn?

Addysg
Mae ein Rhaglen Addysg Arfordirol a’r Newid yn yr Hinsawdd wedi cael ei datblygu 
gyda chymorth Ysgol Gynradd Ynys Y Barri, yn unol â Chwricwlwm Newydd 
Cymru 2022. Ei phrif nod yw codi ymwybyddiaeth bellach o’r newid yn 
yr hinsawdd a risgiau hinsawdd, yn unol ag Amcan A y Strategaeth 
FCERM Cenedlaethol. Mae ein Rhaglen yn ystyried gofynion Mwy Abl 
a Thalentog (MAT) ac Anghenion Dysgu Ychwanegol (ADY). Mae’r 
gwersi wedi'u hanelu at ddisgyblion ym mlynyddoedd 5 a 6 (Oed 9 
i 11). Mae’r rhaglen 12 gwers hon ar gael yn Gymraeg a Saesneg.  

Aethom ati hefyd i drefnu teithiau maes i nifer o draethau yng 
Nghymru er mwyn galluogi pobl ifanc i roi’r hyn roeddynt wedi’i 
ddysgu yn ystod y 12 gwers ar waith. Gwnaethom ymgysylltu â 9 
ysgol a thros 871 o blant.

https://www.walescoastpath.gov.uk/?lang=en
https://www.walescoastpath.gov.uk/?lang=en


Wales Coastal Monitoring Centre | Annual Report 2022/23

9

0%

10%

20%

30%

40%

50%

60%

70%

80%

90%

100%

2019-20 2020-21 2021-22 2022-23

Perfformiad 
Contractwr

Swm o Nifer 
o Unedau 
Arolwg

Mae’r graff yn arddangos cyflawniadau ein contractwyr rhwng 2019 a 2023. Yn 
ystod y cyfnod hwn, mae eu perfformiadau wedi arddangos tueddiad dyrchafol 
canmoladwy, yn adlewyrchu gwell ansawdd a chyflymder eu gwaith. Yn benodol, yn 
2023, er gwaethaf cynnydd sylweddol gwerth 48.2% yn y llwyth gwaith, llwyddodd 
ein contractwyr ymroddedig i reoli a chynnal eu lefelau perfformio. Mae’r graff 
ynghlwm yn rhoi eglurhad gweledol o’u hallbwn cyson ac aruthrol drwy gydol 
y blynyddoedd. Rydym yn ymestyn ein gwerthfawrogiad i’n contractwyr am eu 
harbenigedd a’u hymrwymiad diwyro, sydd wedi bod yn hanfodol wrth ysgogi ein 
llwyddiant parhaus.

Amserlen Perfformiad Contractwr - Pob Prosiect

Cydsynio ar gyfer safleoedd gwarchodedig
Mae 75% o’n harfordir wedi ei ddynodi am ei bwysigrwydd amgylcheddol a bydd 
nifer o’n gweithgareddau yn cael eu cynnal ar safleoedd gwarchodedig, neu’n 
gyfagos iddynt. Oherwydd hynny, mae'n hollbwysig ein bod ni a’n contractwyr yn 
dilyn prosesau cywir, er mwyn lleihau effeithiau ar yr ardaloedd hyn.

Rydym wedi gweithio’n agos gyda Cyfoeth Naturiol Cymru i gydlynu cydsyniadau 
aml-flwyddyn, ledled Cymru, ar gyfer arolygon Cerbydau Pob Tir (ATV) a Cherbydau 
Awyr Di-griw (UAV). Gweithiodd 7 aelod personél o dîm Canolfan Monitro Arfordirol 
Cymru dros 245 awr i gasglu gwybodaeth, cynhyrchu 96 o fapiau ac ysgrifennu 
48 o adroddiadau. Mae Cyfoeth Naturiol Cymru wedi cymeradwyo gweithdrefnau 
gweithredol ar gyfer arolygon mewn ardaloedd gwarchodedig, yn galluogi Canolfan 
Monitro Arfordirol Cymru a chontractwyr allanol i gasglu data heb effeithio ar y 
nodweddion o ddiddordeb. 



Cysylltwch â Chanolfan 
Monitro Arfordirol Cymru
Canolfan Monitro Arfordirol Cymru
Cyngor Bro Morgannwg
Yr Alpau 
Heol Chwarel yr Alpau 
Caerdydd 
CF5 6AA
https://cy.wcmc.wales/

Rydym wedi bod yn casglu data ers 2019, sy’n ein galluogi i ddechrau adeiladu llun 
o esblygiad arfordirol o amgylch lleoliadau allweddol yng Nghymru. Fodd bynnag, 
rydym yn bwriadu adolygu ein Methodoleg yn Seiliedig ar Risg y flwyddyn nesaf, sy’n 
llywio ein rhaglen ers 2019. Bydd yr adolygiad yn sicrhau ein bod yn defnyddio’r set 
ddata mwyaf diweddar er mwyn llywio ein rhaglen a bydd hefyd yn cyd-fynd yn agos 
ag anghenion ymarferwyr.

Wrth edrych tua'r dyfodol, rydym yn nesáu at 2025, ac ail gyfnod y Cynlluniau Rheoli 
Traethlin. Ar hyn o bryd, mae 57 o leoliadau sydd â pholisi Cynnal y Llinell ar hyn o 
bryd i fod i drosglwyddo i Dim Ymyrraeth Weithredol neu Adlinio a Reolir. Mae llawer 
o waith i’w wneud yn y lleoliadau hyn, a bydd y Ganolfan yn gweithio’n agos gyda’i 
phartneriaid er mwyn sicrhau bod modd i’n gwaith gefnogi penderfyniadau.

Rydym hefyd yn bwriadu archwilio sut all ein dulliau a thechnoleg ddiweddaraf 
gefnogi awdurdodau lleol gyda rheolaeth a diogelwch pyllau glo. Rh

Gwyn Nelson
Rheolwr Rhaglen Canolfan Monitro Arfordirol 
Cymru
Rhif ffôn - 02920 673 168
E-bost - gnelson@valeofglamorgan.gov.uk

William Russell
Gwyddonydd Arfordirol
E-bost - wrussell@valeofglamorgan.gov.uk

http://www.wcmc.wales
tel:02920673168
mailto:gnelson@valeofglamorgan.gov.uk
mailto:wrussell@valeofglamorgan.gov.uk

